
Annotatsiya. Mazkur tezisda plastik sanoatining hozirgi paytda qanday rivojlanayotganini, 

shuningdek, plastik mahsulotlar ishlab chiqarishda innovatsion faoliyatni baholashning 

zamonaviy metodologik yondashuvlarini o'rganiladi. Bundan tashqari, u mintaqaviy 

taqsimot darajasini, plastmassa sanoatining sektorlar va sanoat bo'yicha iste'molini, 

ekologik muammolarni va ularning cheklovlari aniqlangan bozorlarning hajmini tadqiq 

etadi. 

Kalit so’zlar: plastmassa, sanoat, kimyo sanoati, avtomobilsozlik, elektrotexnika, 

elektronika, polimer, qadoqlash, to'qimachilik. 

Abstract. This thesis examines how the plastics industry is currently developing, as well 

as modern methodological approaches to assessing innovative activity in the production of 

plastic products. In addition, it examines the level of regional distribution, consumption of 

the plastics industry by sector and industry, the size of the markets in which environmental 

problems and their limitations are identified. 

Kirish 

Tadqiqot natijalari bir qator amaliy va nazariy xulosalarni shakllantirish imkonini 

beradi. Birinchidan, plastmassa buyumlari ishlab chiqarish tarmog'ida kuzatilayotgan 

yuqori ayrim davrlarda 150%dan ortiq fizik hajm o'sish sur'atlarini innovatsion faollikning 

o'sishi bilan avtomatik tarzda tenglashtirish noto'g'ri xulosalarga olib kelishi mumkin. 

Tebranuvchan dinamika 94,7%dan 158,6%gacha va past bazaviy salmoq 1–6,4% shuni 

ko'rsatadiki, o'sish ko'p hollarda yangi ishlab chiqarish quvvatlarini ishga tushirish yoki 

import o'rnini bosish siyosati natijasi bo'lishi mumkin, bu esa Schumpeter ma'nosidagi 

"ijodiy innovatsiya"dan farq qiladi. Shu nuqtai nazardan, taklif etilgan integrallashgan 

indikator faqat hajm ko'rsatkichlariga emas, balki innovatsion chiqish va institutsional 

maqsadlarga erishish darajasiga ham vazn berish orqali bunday noto'g'ri talqinlarning 

oldini olishga xizmat qiladi. 

Ikkinchidan, O'zbekistonning GII bo'yicha kirish 69-o'rin va chiqish 92-o'rin 

ko'rsatkichlari o'rtasidagi assimetriya milliy darajada ham, tarmoq darajasida ham o'zini 

namoyon qilmoqda: mamlakat plastmassa sanoati innovatsiyaga nisbatan katta resursga 

moliyaviy, institutsional, kadrlar yo'naltirmoqda, biroq bu resurslarning patentlar, yangi 

texnologiyalar va tijoratlashtirilgan mahsulotlarga aylanish samaradorligi innovatsion 

konversiya koeffitsienti pastligicha qolmoqda. Bu, o'z navbatida, faqat moliyalashtirishni 

ko'paytirish emas, balki tijoratlashtirish infratuzilmasi texnoparklar, venchur 

mailto:marifatmatchanova@gmail.com


PROSPECTS FOR INNOVATIVE TECHNOLOGIES IN SCIENCE AND EDUCATION. 

International online conference. 

Date: 13
th

August-2026 

50 

 

mexanizmlari, ilmiy-ishlab chiqarish hamkorligini mustahkamlash zarurligini ko'rsatadi — 

bu masala PQ-307 strategiyasida ham alohida ta'kidlangan. 

Uchinchidan, tarmoq ishlab chiqarishining Toshkent shahri va viloyati atrofida 

yuqori kontsentratsiyalashuvi 65,1% hududiy innovatsion siyosatda tengsizlikni keltirib 

chiqarishi mumkin. Farg'ona, Samarqand va boshqa hududlardagi kichik ulushli 

plastmassa korxonalari uchun innovatsion infratuzilmaga malakali kadrlar, sinov 

laboratoriyalari, moliyaviy vositalar kirish imkoniyati cheklangan bo'lishi ehtimoli yuqori, 

bu esa integrallashgan indikatorning hududiy kesimda alohida hisoblanishini taqozo etadi. 

Tadqiqotning bir qator cheklovlari mavjud. Birinchidan, O'zbekiston rasmiy 

statistikasida rezina va plastmassa buyumlari ishlab chiqarish tarmog'i ko'pincha kimyo 

mahsulotlari bilan birlashtirilgan holda yoritiladi, bu esa I2 sub-indeksining aniqligini 

cheklaydi. Ikkinchidan, tarmoq darajasidagi patentlash va ilmiy-tadqiqot va tajriba 

konstruktorlik xarajatlari bo'yicha alohida statistika mavjud emasligi sababli, I3 sub-indeksi 

uchun milliy darajadagi GII ko'rsatkichi proksi sifatida qo'llanildi, bu esa tarmoqqa xos 

xususiyatlarni to'liq aks ettirmasligi mumkin. Shu sababli, taklif etilgan uslubiyotning 

keyingi bosqichida korxonalar darajasidagi so'rovnoma (masalan, 100–150 ta plastmassa 

korxonasini qamrab oluvchi, Oslo qo'llanmasi tavsiyalariga muvofiq tuzilgan innovatsion 

faoliyat so'rovnomasi) o'tkazish orqali birlamchi ma'lumotlar bilan boyitish va taklif 

etilgan innovatsion faollikni baholash indikatorlari tizimini amaliy aprobatsiyadan 

o'tkazish va uning ishonchliligini statistik usullar asosida baholash ya’ni indikatorni 

empirik jihatdan validatsiya qilish tavsiya etiladi. Bundan tashqari, Milliy statistika 

qo'mitasiga rezina va plastmassa buyumlari ishlab chiqarish tarmog'i bo'yicha mustaqil va 

uzluksiz innovatsion faollik monitoringi tizimini joriy etish tavsiya etiladi. 

